
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N 194-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Նախագծի ընդունման անհրաժեշտությունը և կարգավորման նպատակը.
«Հայաստանի Հանրապետության կառավարության 2005 թվականի փետրվարի 17-ի N 194-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը բխում է Հայաստանի Հանրապետության կառավարության 2005 թվականի փետրվարի 17-ի N 194-Ն որոշումը 2018 թվականի ապրիլի 9-ին ուժի մեջ մտած «Պաշտոնական վիճակագրության մասին» Հայաստանի Հանրապետության օրենքի (այսուհետ՝ Օրենք) պահանջներից: Մասնավորապես՝ նախագծով նախատեսվում է «Հայաստանի Հանրապետության ազգային վիճակագրական ծառայություն» անվանումը փոխարինել «Հայաստանի Հանրապետության վիճակագրական կոմիտե» անվանմամբ: 
Բացի այդ, նախագծով Հայաստանի Հանրապետության վիճակագրական կոմիտեին հատկացվող մեքենաների քանակը նվազեցվել է, մասնավորապես՝ «23» թիվը փոխարինվել է «19» թվով: Ավտոմեքենաներից 4-ը սպասարկելու են ղեկավարներին՝ Վիճակագրական կոմիտեի նախագահին, Վիճակագրության պետական խորհրդի անդամ-Վիճակագրական կոմիտեի նախագահի 2 տեղակալներին (համաձայն Օրենքի 8-րդ հոդվածի 13-րդ մասի՝ Վիճակագրական կոմիտեի նախագահն ունի երկու տեղակալ, որոնք միաժամանակ Վիճակագրության պետական խորհրդի անդամ են) և գլխավոր քարտուղարին: Ավտոմեքենաներից 10-ը Վիճակագրական կոմիտեի մարզային ստորաբաժանումներին սպասարկող գործառութային ավտոմեքենաներն են, 2-ը՝ «Վիճակագրական տեղեկատվության հավաքման» ծրագրի շրջանակներում հետազոտությունների դաշտային աշխատանքներում օգտագործվող գործառութային ավտոմեքենաները, 2-ը՝ համատարած հաշվառումների ժամանակ սպասարկող գործառութային ավտոմեքենաները, իսկ 1-ը՝ Վիճակագրական կոմիտեին սպասարկող (հերթապահ) ավտոմեքենան:


	2. Ակնկալվող արդյունքը
	Նախագծի ընդունման արդյունքում Հայաստանի Հանրապետության կառավարության 2005 թվականի փետրվարի 17-ի N 194-Ն որոշումը կհամապատասխանեցվի «Պաշտոնական վիճակագրության մասին» Հայաստանի Հանրապետության օրենքի պահանջներին:

3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է Հայաստանի Հանրապետության վիճակագրական կոմիտեի կողմից:






